
ՆԱԽԱԲԱՆ

Մտավոր սեփականության բնագավառի Հայաստանի Հանրապետության 
օրենսդրությանը  համապատասխան Մտավոր սեփականության գործակալությունը 2012թ. 
շարունակեց արդյունաբերական սեփականության օբյեկտների իրավական պահպանության 
ապահովման հետ կապված իր հիմնական գործառույթների իրականացումը՝ ապահովելով 
գյուտերի, օգտակար մոդելների, արդյունաբերական նմուշների, ապրանքային նշանների 
հայտերի ընդունման, փորձաքննության անցկացման, պահպանական փաստաթղթերի 
տրամադրման, ինչպես նաև պաշտոնական տեղեկությունների հրապարակման և իր 
կանոնադրությամբ նախատեսված այլ աշխատանքների կատարումը։ 

Հաշվետու ժամանակաշրջանում շարունակվել են բնագավառի իրավական դաշտի 
կատարելագործմանն ուղղված աշխատանքները։

Քննարկվել են ՀՀ կառավարության կողմից շրջանառության մեջ դրված մի շարք 
նորմատիվային փաստաթղթերի նախագծեր, որոնց վերաբերյալ ներկայացվել են 
համապատասխան առաջարկություններ և դիտողություններ։

Աղյուսակ 1

Երկիրը 2011 2012

Հայաստան 166 175

Այլ երկրներ 22 7

Ընդամենը 188 182

2012թ. Մտավոր սեփականության 
գոր ծա կալություն է ներկայացվել 141 
գյուտի և 41 օգտակար մոդելի հայտ, 
որոնցից 175-ը՝ ազգային հայտատուներից, 
7-ը՝ օտարերկրյա հայտատուներից։

2012թ. դեկտեմբերի 31-ի դրությամբ 
ստացված գյուտերի և օգտակար մոդելների 
հայտերի ընդհանուր քանակը 1992 
թվականից սկսած կազմել է 3679։

2011թ. համեմատությամբ 2012թ. 
ստացված հայտերի ընդհանուր քանակը 
պակասել է 6-ով, ընդ որում ազգային 
հայտատուներից ստացված հայտերի 
քանակը ավելացել է 9-ով, իսկ օտարերկրյա 
հայտատուներից ստացված հայտերի 
քանակը պակասել է 15-ով։

Արտոնագրային համագոր ծակցու-
թյան մասին պայմանագրի ընթացակար գով 
Մտավոր սեփականության համաշխար-
հային կազմակերպության Միջազգային 
բյուրո (Ժնև) ներկայացվող միջազգային և 
Եվրասիական արտոնագրային կոնվեն-
ցիայի ընթացակարգով Եվրասիա կան 
արտո նագրային գերատեսչություն 
(Մոսկվա) ներկայացվող եվրասիական 
հայտերով գործակալությունը հանդես է 
գալիս որպես ստացող գերատեսչություն 
միայն Հայաստանի Հանրապետության 
քաղաքացիների և իրավաբանական ան-
ձանց, ինչպես նաև Հայաստանի Հան-
րապետությունում մշտապես բնակվող 
ֆիզիկական անձանց համար։

2012թ. գործակալությունը ստացել է 

7 միջազգային հայտ, ստուգել է անհրաժեշտ 
փաստաթղթերի առկայությունը, դրանց 
համապատասխանությունը սահմանված 
պահանջներին և արդյունքում սահմանել է 
միջազգային հայտերի ներկայացման 
թվականը և այդ թվականից մեկամսյա 
ժամկետում դրանք առաքել է Միջազգային 
բյուրո։

Այսպիսով, 1994-2012թթ. ժամանա-
կահատվածում Մտավոր սեփականության 
համաշխարհային կազմակերպության Մի-
ջազ գային բյուրո առաքվել է գյուտի 73 
միջազգային հայտ։

2012թ. գործակալությունը ստացել է 
3 եվրասիական հայտ, ստուգել է 
անհրաժեշտ փաստաթղթերի առկայու-
թյունը, դրանց համապատասխանությունը 
սահմանված պահանջներին և արդյունքում 
սահմանել է եվրասիական հայտի 
ներկայացման թվականը և այդ թվականից 
մեկամսյա ժամկետում դրանք առաքել է 
Եվրասիական արտոնագրային գերա-
տեսչություն։

Այսպիսով, 1997-2012թթ. ժամանա-

Գ Յ Ո Ւ Տ Ե Ր  Ե Վ  Օ Գ Տ Ա Կ Ա Ր  Մ Ո Դ Ե Լ Ն Ե Ր

Նկ.  1

կահատվածում Եվրասիական արտո-
նագրային գերատեսչություն առաքվել է 
գյուտի 32 եվրասիական հայտ։

Հաշվետու ժամանակաշրջանում 
գոր ծա վարությունն ավարտվել է 187 
հայտով, ընդ որում՝

•	114 հայտով կայացվել են որոշումներ 
գյուտի հայտը պաշտոնական 
տեղեկագրում հրապարակելու և 
արտոնագիր տալու մասին,

•	38 հայտով կայացվել են որոշումներ 
օգտակար մոդելի հայտը 
պաշտոնական տեղեկագրում 
հրապարակելու և արտոնագիր տալու 
մասին, 

•	21 հայտով կայացվել են որոշումներ 
գյուտի (օգտակար մոդելի) հայտը հետ 
կանչված համարելու մասին,

•	11 հայտով կայացվել է որոշում գյուտի 
արտոնագիր տալն ամբողջությամբ 
մերժելու մասին,

•	3 հայտով կայացվել է որոշում 

օգտակար մոդելի արտոնագիր տալն 
ամբողջությամբ մերժելու մասին։ 

Հայտերի քննարկման արդյունքները 
դիագրամի տեսքով բերված են նկ.1-ում։

2012թ. ազգային և օտարերկրյա 
հայտատուներից ստացված հայտերի 
բաշխումն ըստ Միջազգային արտո-
նագրային դասակարգման բաժինների 
բերված է նկ.2-ում՝ գրաֆիկի տեսքով։

2012թ. տրվել է գյուտի 117 արտո-
նագիր և օգտակար մոդելի 37 արտոնագիր։

2012 թվականի տվյալների համա-
ձայն Հայաստանի Հանրապետության 2697 
գյուտի արտոնագրերից Հայաստանի 
Հանրապետության տարածքում գործում 
են 292–ը, իսկ օգտակար մոդելի 313 
արտոնագրերից գործում են 100-ը։

2012 թվականի տվյալների 
համաձայն Հայաստանի Հանրապետության 
տարածքում գործում են 3504 Եվրասիական 
արտոնագրեր։

Արտոնագիր
տալու  մասին որոշում
ստացած հայտեր

Հայտը հետ կանչված
ճանաչելու և արտոնագիր
տալը  մերժելու մասին
որոշում ստացած հայտեր

Ա Պ Ր Ա Ն Ք Ա Յ Ի Ն  Ն Շ Ա Ն Ն Ե Ր  Ե Վ 

Ա Ր Դ Յ Ո Ւ Ն Ա Բ Ե Ր Ա Կ Ա Ն  Ն Մ Ո Ւ Շ Ն Ե Ր

2012թ. ազգային ընթացակարգով 
ստացվել են ապրանքային նշանների 
գրանցման 1780 հայտ (որոնցից 1122-ը՝ 
ազգային հայտատուներից), որոնց բաշ-
խումն ըստ հայտատուների երկրների 
դիագրամի տեսքով բերված է նկ.3-ում։ 

Ապրանքային նշանների 1700 
հայտով կատարվել է նախնական փորձ-
աքննություն։ Հետ են կանչվել 9 հայտ, 95 
հայտով կայացվել է ապրանքային նշանի 
գրանցումը մերժելու մասին որոշումներ։

 Գրանցվել են 1388 ապրանքային և 
սպասարկման նշաններ (որոնցից 839-ը՝ 

ազգային հայտատուների անունով): 
Նշանների միջազգային գրանցման մասին 
Մադրիդյան համաձայնագրի և դրա 
արձանագրության շրջանակներում Հայ-
աստանի Հանրապետության նշմամբ 
ստացվել է ապրանքային նշանների միջ-
ազգային գրանցման մասին 3087 ծանու-
ցում։ Միջազգային ծանուցումներով 
կայացվել են 2121 որոշում ապրանքային 
նշանին իրավական պահպանություն 
տրամադրելու վերաբերյալ,  նախնական 
մերժման մասին կայացվել է 492 որոշում, 
իսկ վերջնական մերժման մասին՝ 499։ 

A. Մարդու կենսական պահանջների 

բավարարում

B. Տարբեր տեխնոլոգիական պրոցեսներ, 

տրանսպորտ

C. Քիմիա, մետաղագործություն 

D. Մանածագործություն, թուղթ

Նկ.  2

E. Շինարարություն, լեռնագործություն

F. Մեխանիկա, լուսավորություն, ջեռուցում, 

շարժիչներ  և պոմպեր, զենք և ռազմամթերք, 

պայթեցման աշխատանքներ

G. Ֆիզիկա 

H. Էլեկտրականություն

Ընդամենը

Ազգային 

հայտատուներից

Օտարերկրյա
հայտատուներից

Նկ.  3

Հայտերի բաշխումն ըստ հայտա-
տուների երկրների բերված է աղյուսակ 
2-ում։

Հայաստանի Հանրապետությունից 
ներկայացվել է միջազգային գրանցման 28 
հայտ։

2011թ. համեմատությամբ 2012թ. 
ազգային հայտատուներից ստացված հայ-
տերի քանակը աճել է՝ 1105-ի դիմաց 
(2011թ.) 1122 հայտ։

Ինչ վերաբերում է օտարերկրյա 
իրավաբանական անձանց ակտիվությանը, 
ապա այն աճել է ազգային ընթացակարգով 
(612- ի (2011թ.) դիմաց 658 հայտ)։

Հաշվետու ժամանակաշրջանում 

Մտա վոր սեփականության գործակա-
լություն է ներկայացվել 57 արդյու-
նաբերական նմուշի հայտ (որոնցից 43-ը՝ 
ազգային հայտատուներից, 5-ը՝ Ֆին-
լանդիայից, 4-ը՝ Կորեայի Հանրապե-
տությունից,  3-ը՝ Ռուսաստանի Դաշնու-
թյունից, 1-ը՝ Չինաստանից, 1-ը՝ 
Ֆրանսիայից, որոնցից 24-ը ստացել են 
վկայագիր։ 

2011թ. համեմատությամբ 2012թ. 
արդյունաբերական նմուշի հայտերի 
քանակը աճել է՝ ազգային հայտատուներից 
ստացված՝ 26-ի դիմաց (2011թ.) 39 հայտ, 
իսկ օտարերկրյա հայտատուներինը՝ 3-ի 
դիմաց (2011թ.) 18 հայտ ։

Երկիրը
Ըստ ազգային 
ընթացակարգի

Մադրիդյան 
համաձայնագրի 

եւ դրան կից 
արձանագրության 

շրջանակներում

Ընդամենը

AM Հայաստան 1122 1122

AE Արաբական Միացյալ Ամիր. 8 8

AT Ավստրիա 42 42

AU Ավստրալիա 16 16

BA Բոսնիան և Հերցոգովինա 0

BG Բուլղարիա 44 44

BH Բահրեյն 1 1

BR Բրազիլիա 5 5

BX Բենիլյուքս 1 142 143

BY Բելառուս 47 47

CA Կանադա 4 4

CH Շվեյցարիա 32 213 245

CL Չիլի 1 1

CN Չինաստան 9 155 164

CY Կիպրոս 5 9 14

CZ Չեխիայի Հանրապետություն 69 69

DE Գերմանիա 9 241 250

DK Դանիա 3 14 17

EE Էստոնիա 2 2

EG Եգիպտոս 2 2 4

EM Եվրոպայի Միություն (OHIM) 182 182

ES Իսպանիա 6 58 64

FI Ֆինլանդիա 1 15 16

FR Ֆրանսիա 10 130 140

GE Վրաստան 4 9 13

GB Միացյալ Թագավորություն 37 82 119

GR Հունաստան 4 4

HK Հոնգ Կոնգ 2 2

HR Խորվատիա 2 2

HU Հունգարիա 167 167

IE Իռլանդիա 1 5 6

IL Իսրայել 2 3 5

IN Հնդկաստան 5 5

IR Իրան 2 8 10

IT Իտալիա 10 201 211

Աղյուսակ 2

JO Հորդանան 2 2

JP Ճապոնիա 55 52 107

KR Կորեայի Հանրապետություն 27 10 37

KW Քուվեյթ 1 1

KY Կայմանյան կղզիներ 4 4

KZ Ղազախստան 12 12

LB Լիբանան 1 1

LK Լիխտենշտայն 14 14

LV Լատվիա 14 14

LT Լիտվա 18 18

LU Լյուքսեմբուրգ 7 7

MA Մարոկկո 2 2

MC Մոնակո 7 7

MD Մոլդովայի Հանրապետություն 14 14

MK Մակեդոնիա 8 1 9

MT Մալթա 14 14

MX Մեքսիկա 1 1

NL Նիդերլանդներ 18 18

NO Նորվեգիա 2 2

NZ Նոր Զելանդիա 1 1

PA Պանամա 12 12

PL Լեհաստան 11 65 76

RO Ռումինիա 0

PT Պորտուգալիա 11 11

RU Ռուսաստանի Դաշնություն 36 563 599

SC Սեյշելյան 1 1

SE Շվեդիա 1 10 11

SG Սինգապուր 3 9 12

TR Թուրքիա 4 112 116

TW Տայվան 1 1

SI Սլովենիա 39 39

SK Սլովակիա 3 3

VN Վիետնամ 5 5

VG Վիրջինյան կղզիներ 9 9

UA Ուկրաինա 14 99 113

USA ԱՄՆ 266 163 429

Այլ երկրներ 1 1

Ընդամենը 1780 3087 4867

Ֆ Ի Ր Մ Ա Յ Ի Ն  Ա Ն Վ Ա Ն Ո Ւ Մ Ն Ե Ր

Տ Ե Ղ Ե Կ Ա Տ Վ Ա Կ Ա Ն  Տ Ե Խ Ն Ո Լ Ո Գ Ի Ա Ն Ե Ր

 2012թ. Մտավոր սեփականության 
գործակալություն է ներկայացվել  ֆիրմային 
անվանման գրանցման 1505 հայտ։

Գրանցվել է 1162 անվանում, մերժվել 
է 343-ը։

Համաձայն ՀՀ կառավարության 

2000թ. հուլիսի 7-ի  հ. 872 որոշման, 
ֆիրմային անվանման մեջ «հայ», «Հայաս-
տան», «հայկական»  բառերի և դրանց 
թարգմանությունների օգտագործման հա-
մար հաշվետու ժամանակաշրջանում 
տրվել է 4 թույլտվություն։

2012թ. լազերային սկավառակների 
վրա հրապա րակ վել են  «Արդյու նա բե րա -
կան սեփականությունե պաշ տո նա կան տե-
ղե կագ րի 12 հա մար՝ № 1 - № 12։ Տե ղե կագ-
րերը հրապարակվել են եր կու լեզվով՝ հայե-
րեն և ռու սե րեն։ Տեղեկագրերում ընդգրկվել 
են պաշ տո նա կան տեղեկություն ներ 117 
գյուտի,  37  օգ տա կար մո դելի արտո-
նագրերի, 21  ար դյու նա բե րա կան նմուշի 
վկայագրերի, 1408 գրանցված ապ րան-
քային և սպա սարկման նշան ների մասին, 
ընդգրկվել են նաև տեղեկություններ 
ապրանքային նշանների գրանցման գոր-
ծողության երկարաձգման, ինչպես նաև  
տեղեկություններ արտոնագրերի և ապ-
րանքային նշանների զիջման պայմա-
նագրերի և լիցենզային պայմա նագրերի 
գրանցման մասին։ 

Հրապարակվել է «Ապ րան քային և 
սպա սարկման նշան ների հայտեր» տեղե-

կագիրը։ 2012 թվականին հրապարակվել է  
տեղեկագրի 24 համար։ 

Իրականացվել է   գյուտերի  և   
օգտա կար մոդելների գծագրերի ներմու-
ծումը, առաջին էջերի, լրիվ նկա րա-
գրությունների և հավակնության սահմա-
նումների  էլեկտրոնային ձևերի, ինչպես 
նաև արդյունաբերական նմուշների 
նկարների ներմուծումը և հրապարակումը՝ 
արտոնագրատերերին, գրադարաններին 
փոխանցելու համար, գործակալության 
համակարգչային ցանցում ներքին օգտա-
գործման համար, ինտերնետային կայքում, 
ինչպես նաև «CISPATENT» սկավառակի 
վրա տեղադրելու համար՝ համընդհանուր 
օգտագործման նպատակով։ 

Իրականացվել է 2011թ. «Տարեկան 
հաշվետվություն» տեղեկագրի նախա-
պատ րաստումը և հրապարակումը հայե-
րեն, անգլերեն և ռուսերեն լեզուներով և 

դրանց էլեկտրոնային ձևերի պատրաս-
տումը ինտերնետային էջում տեղադրելու 
համար։ 

Մտավոր սեփականության համաշ-
խարհային կազմակերպություն (ՄՍՀԿ) 
ներկայացնելու համար  պատրաստվել են 
2011 թ. տեխնիկական  և վիճակագրական 
հաշվետվությունները գյուտերի և օգտակար 
մոդելների,  արդյունաբերական նմուշների, 
ապրանքային և սպա սարկման նշան ների 
վերաբերյալ։

«Արդյու նա բե րա  կան սեփակա նու-
թյուն» պաշ տո նա կան տե ղե կագ րերը և 
գործակալության  2011թ. տա րե կան հաշ-
վետ վությունը տեղադրվել են ինտեր-
նետային էջում՝ համընդհանուր ծանոթաց-
ման նպատակով։

Պաշ տո նա կան տե ղե կագ րերն ան-
հա տույց փո խանցվել են Գիտա տեխ-
նիկական լրատվության հայկական 
կենտրոն, ՀՀ գի տու թյուն ների ազ գային ա-
կա դեմիայի, Ե րևա նի պետական հա մալ սա-
րանի, Հայաստանի ճար տա րա գի տա կան 
հա մալ սա րանի, Հայկական գյուղատնտե-
սա կան ա կա դեմիայի գրա դա րան ներ և 
Հայաս տանի ազ գային գրա դա րան, ինչպես 
նաև ազգային գրա պա լատ։ Պաշ տո նա կան 
տե ղե կագ րերն ան հա տույց ուղարկվել են 
նաև ՀՀ մարզային կենտրոններ։

Գործակալությունը շարունակել է 
Գիտատեխնիկական լրատվության հայկա-
կան կենտրոնի արտոնագրային ֆոնդի 
համալրումը։ Կենտրոնին տրամադրվել է 
օտարերկրյա պետությունների արտոնա-
գրային գերատեսչություններից ստացված 
տեղեկատվությունը։ 

Ի կատարումն «Կոմպակտ սկա-
վառակների վրա արտոնագրային տեղե-
կատվական տարածաշրջանային համա-
տեղ արտադրանքի թողարկման մասին» 

համաձայնագրի, որին մասնակցում են ԱՊՀ 
9 երկրներ, թողարկվել են «CISPATENT» 
անվանմամբ 12 կոմպակտ սկավառակներ, 
որտեղ զետեղված են Հայաստանի 
Հանրապետությունում արտոնագիր ստա-
ցած 117 գյուտի և 37 օգ տա կար մո դելի 
մասին մատենագիտական տվյալներ հայե-
րեն, ռու սե րեն և անգլե րեն լեզու նե րով։ 
Վերոհիշյալ համաձայնագրի կատարման 
աշխատանքներն ընթացքում են։ 
«CISPATENT» սկավառակներով տեղե-
կատվության փոխանակման շրջանակ-
ներում Մտավոր սեփականության գործա-
կալությունը արտոնագրային տեղե-
կատվություն է ստանում Եվրոպական, 
Ամերիկայի Միացյալ Նահանգների, 
Ավստրիայի, Ֆրանսիայի և Կանադայի 
արտոնագրային գերատեսչություններից 
կոմպակտ սկավառակներով։

2012թ.  շարունակվել է  Հայաստանի 
Հանրապետությունում գրանցված գյուտերի 
և օգտակար մոդելների մասին տվյալների 
փոխանցումը Եվրասիական արտո-
նագրային գերատեսչություն՝ տեղե կա-
տվա կան որոնման համակարգի հիմնա-
պաշարի համալրման նպատակով։

Իրականացվել է գործակալության 
ինտերնետային էջի վերաձևավորում, 
մասնավորապես՝ գրաֆիկական դիզայնի 
վերաձևավորում, կառուցվածքի փոփո-
խություն, նոր բաժինների և ենթաբաժինների 
ավելացում։

Թարմացվել են  գործակալության 
ինտերնետային կայքի «Վիճակագրական 
տվյալներ», «Օրենքներ», «Միջազգային 
պայմանագրեր», «Ենթաօրենսդրական 
ակտեր», «Ձևաթղթեր», «Պաշտոնական 
հրապարակումներ»  ենթաէջերը։ 

Իրականացվել է «ապրանքային և 
սպասարկման նշանների գոր ծավա-

րություն» ենթահամակարգի արդիա-
կանացման տեխնիկական առաջադրանքի 
նախապատրաստում։

Հաշվետու ժամանակաշրջանում 
շարու նակ վել են գործակալության աշ խա-
տանքների ավ տո մա տաց ումը և տեխ նի կա-
կան վերա զին ումը։ Գործակալությունը 
վերա զինվել է  երեք Intel(R) Core i7 տեսակի 
համակարգիչներով,  սերվերով, համա-
կարգ չային օժանդակ սարքերով և 
սարքավորումներով։ Վերացվել են գործա-
կալության տեղեկատվական համակարգի 
մեջ շահագործման ընթացքում ի հայտ 
եկած թերությունները և բացթողումները։  
Զարգացման արդյունքում առաջացած 

խնդիրների ներդրման նպատակով 
կատարվել են փոփոխություններ և 
լրացումներ  Մտավոր սեփականության 
տեղեկատվական համակարգում։ 

Իրականացվել է SYMC Endpoint 
Protection Small Business Edition 12.1, 
ABBYY Lingvo x5, ABBYY FineReader11, 
Adobe Acrobat Professional 10, Photoshop 
CS5, InDesign CS5.5, MailWasher Pro, 
CorelDROW Graphics Suite X5  ծրագրային 
ապահովման լիցենզիաների թարմացում։

Իրականացվել է համակարգչային 
ծրագրերի տեղադրում և կարգաբերում, 
վնասված համակարգիչների և ծրագրերի 
ախտորոշում և անսարքության վերացում։

Գ Ր Ա Ն Ց Վ Ա Ծ  Օ Բ Յ Ե Կ Տ Ն Ե Ր Ի  Ն Կ Ա Տ Մ Ա Մ Բ 

Ի Ր Ա Վ Ո Ւ Ն Ք Ն Ե Ր Ի  Փ Ո Խ Ա Ն Ց Ո Ւ Մ Ը ,    

Լ Ի Ց Ե Ն Զ Ի Ա Ն Ե Ր Ի  Տ Ր Ա Մ Ա Դ Ր Ո Ւ Մ Ը   Ե Վ   Ի Ր Ա Վ Ո Ւ Ն Ք Ն Ե Ր Ի 

Պ Ա Հ Պ Ա Ն Ո Ւ Թ Յ Ա Ն  Ժ Ա Մ Կ Ե Տ Ն Ե Ր Ի 

Ե Ր Կ Ա Ր Ա Ձ Գ Ո Ւ Մ Ը

Հաշվետու ժամանակաշրջանում 
«Ապրանքային նշանների լիցենզիաները, 
դրանց փոփոխությունները և չեղյալ հայտա-
րարելը գրանցելու մասին դիմումները 
լրացնելու, ներկայացնելու և քննարկելու» 
կարգի և «Արտոնագրերի զիջման մասին 
պայմանագրերի և լիցենզային պայմա-
նագրերի գրանցման» կարգի համաձայն 
գործակալությունը շարունակել է լիցեն-
զային պայմանագրերի և գրանցված 
օբյեկտների նկատմամբ իրավունքների 
փոխանցման և լիցենզիաների տրա-
մադրման դիմումների քննարկումը և 
պայմանագրերի գրանցումը։

2012թ. ընթացքում քննարկվել և 
գրանց վել են 131 դիմում, որոնցից 97-ը՝  
ապ րանքային նշանների նկատմամբ 
իրավունքների փոխանցումը գրանցելու 
մասին, 16-ը՝ ապրանքային նշանների 
լիցենզիաները գրանցելու մասին, 5-ը՝ 
ապրանքային նշանների ֆրանչայզինգի, 3-
ը՝ ապրանքային նշանների ենթալի-
ցենզիաների և 5-ը՝ ապրանքային նշանների 
լիցենզիայի փոփոխությունը գրանցելու 
մասին, ինչպես նաև 4-ը՝  գյուտի արտո նա-
գրի զիջման մասին,  1-ը՝  գյուտի արտո-
նագրային բացառիկ լիցենզիա տալու 
մասին։

Ապրանքային նշանների նկատմամբ 
իրավունքների փոխանցման պայմա նա-
գրերը կնքվել են ինչպես օտարերկրյա, 
այն պես էլ ազգային իրավաբանական 
անձանց միջև։

«Գյուտերի, օգտակար մոդելների և 
արդյունաբերական նմուշների մասին» 
Հայաստանի Հանրապետության օրենքի 
67–րդ հոդվածի և  «Ապրանքային նշանների 
գրանցման գործողության ժամկետի երկա-
րաձգման մասին դիմումների ձևակերպման 
և քննարկման» կարգի համաձայն գործա-
կալությունը իրականացրել է 167 ապ րան-
քային նշանների գործողության ժամկետ-
ների երկարաձգում, ինչպես նաև 105 
գյուտի, օգտակար մոդելի արտո նագրերով 
վերապահված և 7 արդյու նաբերական 
նմու շի գրանցումից բխող  իրավունք ների 
պահպանության ժամկետ ների երկարա-
ձգում։

2012թ. ընթացքում պատրաստվել և 
իրավատերերին է հանձնվել 1290 ապ-
րանքային նշանների վկայագրեր, 117 
գյուտի արտոնագրեր, 37 օգտակար 
մոդելների արտոնագրեր և 21  արդյու-
նաբերական նմուշների վկայագրեր։ 
Ապրանքային նշանների պետական գրան-
ցամատյանում կատարվել է 423 փոփո-
խություն։ 

Ի Ր Ա Վ Ա Կ Ա Ն  Դ Ա Շ Տ

Հաշվետու ժամանակաշրջանում շա-
րու նակվել են բնագավառի կատարե-
լագործմանը վերաբերող աշխատանքները, 
ուշադրություն է դարձվել օրենսդրական 
պրակտիկայի ընդհանրացմանը և բնա-
գավառի կատարելագործմանը վերաբերող 
աշխատանքներին, գլխավորապես՝ իրա-
վական դաշտի կատարելագործմանը։

2012թ. նոյեմբերի 1–ի նիստում ՀՀ 
կառավարությունը հաստատել է «Մագ-
նիսական, օպտիկական, թվային, լազե-
րային և ցանկացած այլ տիպի էլեկտրո-
նային կրիչների արտադրության կամ 
ներմուծման իրավունքը հաստատող 
տեղեկանք (հավաստագիր) տալու մասին» 
կարգը (N 1371 – Ն), որը մշակվել է 
համաձայն «Հսկիչ նշանների (դրոշմա-
պիտակների) միջոցով մագնիսական, 
օպտիկական, թվային, լազերային և 
ցանկացած այլ տիպի էլեկտրոնային 
կրիչների պարտադիր դրոշմավորման 
մասին» Հայաստանի Հանրապետության 
օրենքի 6-րդ հոդվածի 2-րդ մասի 4-րդ 
կետի։  

2012թ. նոյեմբերի 8–ի նիստում ՀՀ 
կառավարությունը հաստատել է նաև 
«Հայաստանի Հանրապետության էկոնո-
միկայի նախարարության աշխատակազմի 

մտավոր սեփականության գործակալության 
բողոքարկման խորհրդի կանոնա դրու-
թյունը»  և  «Հայաստանի Հանրա պետու-
թյան էկոնոմիկայի նախարարության աշ-
խատակազմի մտավոր սեփականության 
գործակալության  բողոքարկման խոր-
հըրդում բողոքների քննարկ ման   կարգը»    
(N 1501–Ն)։ Նշված նորմատիվային ակ-
տերը մշակվել են համաձայն «Գյուտերի, 
օգտակար մոդելների և արդյունաբերական 
նմուշների մասին» Հայաստանի Հանրա-
պետության օրենքի 5-րդ հոդվածի 4-րդ, 
«Ապրանքային նշան ների մասին» Հայաս-
տանի Հանրապետության օրենքի 5-րդ 
հոդվածի 5-րդ և «Աշխար հա գրական 
նշումների մասին» Հայաստանի Հանրա-
պետության օրենքի 5-րդ հոդվածի 3-րդ 
մասերի։

Հաշվետու ժամանակաշրջանում 
ավարտ վել են «Հեղինակային իրավունքի և 
հարակից իրավունքների մասին» Հայաս-
տանի Հանրապետության նոր օրենքի 
նախագծի մշակման աշխա տանքները, որն 
իրականացվել է Եվրա միության անկախ 
փորձագետի կողմից՝ գործակալության 
մասնագետների մասնակ ցությամբ։ 
Ավարտ վել է նաև  նախագծի հայերեն 
թարգմանությունը։ 

Մտավոր սեփականության գործա-
կալության միջազգային համագոր-
ծակցության հիմնական ուղղություններն են՝ 
Մտավոր սեփականության միջազգային 
կազմակերպության (ՄՍՀԿ), Եվրոպական 
արտոնագրային գերատեսչության (ԵԱԳ), 
Եվրասիական արտոնագրային գերատես-
չության (ԵԱԱԳ) հետ աշխատանքային 
համագործակցության ամրապնդումն ու 
զարգացումը, մասնակցությունը տարբեր 
միջազգային պայմանագրերին ու համա-
ձայնագրերին, գործակալության մասնա-
գետների որակավորման բարձրացումը, 
ինչպես նաև երկկողմ և բազմակողմ 
կապերի զարգացումը ԱՊՀ  երկրների 
նմանատիպ և  օտարերկրյա արտո-
նագրային կազմակերպությունների, միջազ-
գային ու տարածաշրջանային կազմա-
կերպությունների հետ։ 

Մի ջազգային համագործակցության 
շրջա նակներում գործակալության մասնա-
գետները մասնակցում են ՄՍՀԿ, ԵԱԳ, 
ԹԱՅԵՔՍ (TAIEX) և ԵԱԱԳ, ինչպես նաև 
ԱՄՆ դեսպանատան  կողմից կազմա-

կերպվող սեմինարներին, գործնական 
հանդիպումներին և որա կավորման բարձ-
րացման դասընթացներին։ 

2012 թվականի փետրվարի 
մեկից մեկնարկեց Թվինինգ ծրագիրը, 
որը կավարտվի 2014 փետրվարի 1-ին։   
Ծրագիրը ֆինանսավորվում է Եվրա-
միության կողմից։ Թվինինգ  ծրագրի 
հիմնական նպատակն է աջակցել Հա-
յաստանի Հանրապետությանը մտա-
վոր սեփականության իրավունքների 
կիրարկման մասով առկա միջազգային 
լավագույն փորձի օգտագործման 
գործում` դրանով նպաստելով մտավոր 
սեփականության իրավակիրարկման հա-
մա կարգի հզորացմանը։

Ծրագիրը կնպաստի նաև Եվրա-
միության և Հայաստանի միջև կնքված 
Համագործակցության և գործընկերության 
համաձայնագրով և Եվրամիության 
հարևա նության քաղաքականության Գոր-
ծո ղությունների ծրագրով ամրա գրված 
Հայաստանյան կողմի պարտակա-
նությունների իրականացմանը։


